
 

 

 

S T A T U T I 

I SHOQATES ATDHETARE DIBRA 

NEW YORK 

 

 

 
I. DISPOZITAT E PËRGJITHSHME 

 

Neni 1 

Shoqata  Atdhetare Dibra në New York (në tekstin në vazhdim: SHAD) është shoqatë e pavarur e qytetarëve dibran 
ne Amerikë dhe me gjere me lidhje martesore, farefisnore, etj., të cilët i bashkon vullneti dhe dëshira për të realizuar 
qëllimet dhe synimet e tyre të përbashkëta të parapara me këtë Statut. 

 

 

 

Neni 2 

SHAD synon të jetë mbrojtëse dhe zëdhënëse e interesave kombëtare, të lirive dhe të drejtave të shqiptarëve, në 
përgjithësi, dhe të dibranëve, në veçanti,  kudo qofshin ata. 

 

Neni 3 

SHAD funksionon dhe vepron në pajtueshmëri me dispozitat e Kushtetutës dhe ligjeve të SHBA, si dhe me 
dispozitat e këtij Statuti. 

SHAD mbështet dhe respekton të gjitha dokumentet dhe standardet  dhe është e hapur për bashkëpunim në programe 
të ndryshme  sociale, kulturore, humanitare, rinore, sportive, etj. 

 

Neni 4   

SHAD është themeluar në mbledhjen konstituitive të Kuvendit themeluar të mbajtur në 26. Maj .1996 dhe është 
rregjistruar pranë organit IRS, nëpërmjet ligjit joprofitabil, pa tatim 501(c)(3,) kompetent në New York.  

 

 

Neni 5 



 

 

SHAD ka statusin e personit juridik. 

SHAD, si person juridik, për obligimet e veta mer përgjegjësi brenda kufinjve dhe mjeteve me të cilat disponon. 

 

Neni 6 

SHAD është shoqatë apolitike, publike dhe joprofitabile.  

SHAD nuk mund të merret me aktivitete politike partiake. Ajo lirisht mund të promovojë dhe shprehë mendime  dhe 
qëndrime për çështje me interes kombëtar. SHAD mund të ndërmarrë nisma dhe të krijojë mendimin e vet publik. 

Publiciteti dhe transparenca e veprimtarisë së SHAD pasqyrohet përmes faqes elektronike së saj www.Dibra.org  

Neni 7  

SHAD përdor vulën e vet në të cilat është shkruar ky tekst: 

“The Dibra Community Organization”  – “Shoqata Atdhetare Dibra” – New York. 

SHAD gjithashtu ka edhe llogon me këtë pamje:    

  

Neni 8 

Selia e SHAD është në Staten Island, New York. Adresa: 1880 Hylan Blvd, Suite 2R-5. 

Me vendim të Kryesisë së SHAD adresa mund të ndërrohet sipas nevojës. 

 

 

II. VEPRIMTARIA DHE SYNIMET E SHAD 

 

Neni 9 

Veprimtaria e SHAD ka karakter kombëtar, humanitar, civilizues. 

 

Neni 10 

SHAD për veprimtarinë e vet ka këta synime : 

10.1.1 kultivimin e respektit në mes dibraneve dhe në mes bashkëkombasve; 

10.1.2 kultivimin e respektit ndaj vlerave tradicionale kombëtare e dibrane historike, etnografike, folklorike, 
kulturore, sportive, etj.; 

10.1.3 kultivimin e atdhedashurisë dhe dashurisë ndaj vendlindjes, sidomos te brezit te ri;  

10.1.4 kultivimin e ndjenjës së humanizmit, solidaritetit dhe bashkëshoqërimit ndërdibran e më gjërë; 

10.1.5 kultivimin e vlerave civilizues e demokratike ndër komunitetin dibran e më gjërë; 



 

 

10.1.6 përkujtimin e ngjarjeve, datave dhe figurave historike dibrane e kombëtare; 

10.1.7 nxitjen e bashkëpunimit  dhe bashkëveprimit me organizata dhe shoqata tjera si motra në SHBA dhe në 
krahinën e Dibrës;  

10.1.8 pjesëmarrje në aksione dhe manifestime të ndryshme të organizuara nga organizata tjera. 

 

Neni 11 

 

SHAD synimet e vëna sipas nenit paraprak i realizon me aktivitete të ndryshme, siç janë: 

11.1 organizimin e takimeve dhe mbrëmjeve festive me rastin e kremtimit të 28 Nëntorit – Festës së Pavarsisë 
dhe Ditës së Flamurit; 

11.2 organizimin e pikniqeve për grupmosha të ndryshme; 

11.3 organizimin e turneut tradicional sportiv “Bashkim Abdullahu”; 

11.4 grumbullimin e mjeteve materiale si ndihma të menjëhershme familjeve në nevojë urgjente (për shpenzime 
shërimi, strehimi, varrimi) ; etj. 

 

III. ANËTARSIA, TË DREJTAT DHE DETYRAT E ANËTARËVE 

 

Neni 12 

Në SHAD mund të anëtarsohet secili që ka prejardhje apo lidhje (martesore, familjare, etj.) dibrane, që ka mbushur 
moshën 18 vjeçare dhe që nuk është nën hetim apo i dënuar për krime të rënda nga çdo një gjyq kompetent në botë. 

Anëtarsimi bëhet me kërkesë personale drejtuar kryesisë.  

 

Neni 13  

Në SHAD mund të anëtarsohet edhe çdo qytetar amerikan jodibran cili çfaq ndjenja miqësie, adminrimi dhe respekti 
ndaj popullit shqiptar, në përgjithsi dhe atij dibran, në veçanti, gjithmonë në pajtim me dispozitat e neneve 
paraprakë.  

 

 

 

Neni 14 

Në SHAD për anëtar nderi (pavarsisht nga shtetësia, prejardhja, vendbanimi, etj.) mund të pranohet çdo person që ka 
dhënë çfarëdo kontributi të konsiderueshëm për të mirën e saj, që ka ndihmuar për realizimin e aktiviteteve dhe 
synimeve të saja. 

Vendimi për pranim të anëtarit të nderit e merr kryesia e SHAD. 



 

 

Anëtari i nderit ka të drejtë të merr pjesë në punën e organeve të SHAD (të diskutojë, të jep propozime) , por nuk ka 
të drejtë të zgjidhet si anëtar i kryesisë. 

 

Neni 15 

Antarët e SHAD paguajnë anëtarsi vjetore, shumen e së cilës e cakton kryesia.   

Anëtarët e nderit dhe anëtarët nga rradhët e studentëve nuk e kanë për detyrim ta paguajnë anëtarsinë vjetore, por ata 
mund të paguajnë sipas dëshirës. 

 

Neni 16 

SHAD mban regjistër emëror të anëtarëve, të cilin e përditëson më së paku një herë në  vit. 

 

Neni 17 

Anëtari i SHAD i ka këto të drejta dhe detyrime:  

17.1.1 të jetë aktiv në punën dhe aktivitetet e saja, përkatësisht të kontribuojë në fushën për të cilën ka prirje dhe 
dëshirë (shkencë, humanizëm, sport, kulturë, muzikë, etj.); 

17.1.2 ka të drejtë zgjedhore aktive dhe pasive, domethene të zgjedhë dhe të zgjidhet në organet e saj;  
        

17.1.3 të respektojë dispozitat e këtij Statuti dhe të akteve, vendimeve tjera të saj; 

17.1.4 të mbështesë synimet dhe aktivitetet e saj; 

17.1.5 rregullisht të paguajë anëtarsinë vjetore;  

17.1.6 të mbajë lart prestigjin e saj.  

 

Neni 18 

Anëtarit të SHAD i hiqet e drejta e të qenurit anëtar, kur ai: 

18.1.1 personalisht bën kërkesë për çrregjistrim; 

18.1.2 përjashtohet me vendim të kryesisë për shkaqe të shkeljes së dispozitave të këtij Statuti. 

 

 

 

IV. ORGANET DHE DREJTIMI I SHAD 

 

Neni 19 

SHAD drejtohet nga kryetari dhe bordi drejtues. 



 

 

 

Neni 20 

Kuvendin, si organ më i lartë vendimmarrës i SHAD, e përbëjnë te gjithe pjesemaresit ne kuvend.  

 

Neni 21 

Kuvendi mban mbledhje të rregullt një herë në vjet, zakonisht më përvjetorin e themelimit të SHAD. 

Kuvendi mund të thirret edhe më shpesh me kërkesë të gjysmës së numrit të anëtarëve të tij. 

Datën dhe rendin e ditës për mbajtjen e mbledhjes vjetore e shpall kryetari një muaj para mbajtjes së saj. 

Vendimet e kuvendit janë të plotëfuqishme kur ata votohen nga më se gjysma e numrit të anëtarëve të pranishëm në 
mbledhje. 

Votimi në kuvend është i hapur, por me shumicë votash mund të vendoset që disa vendime të merren me vota të 
fshehta. 

 

Neni 22 

Zgjedhja e kryetari të SHAD gjithmonë bëhet me vota të fshehta. 

Deri në ditën e mbajtjes së kuvendit, të drejtë kandidimi ka çdo anëtar me prejardhje dibrane (përveç anëtarëve të 
nderit). 

Kryetari i ri i zgjedhur, merr kompetencat egzekutive 30 dite pas dites se votimit. 

 

Neni 23 

  

Kryetari zgjedhet nga kuvendi. 

Kryetari zgjedh bordin drejtues. 

      Neni 24 

Kuvendi ka këto kompetenca: 

24.1.1 miraton Statutin, programin e veprimtarisë dhe aktet tjera me rëndësi; 

24.1.2 aprovon raportin vjetor të punës dhe raport-bilansin finasiar; 

24.1.3 vendos për ndryshime statusore të SHAD (ndryshim të emrit, selisë, veprimtarisë, etj.); 

 

Neni 25 

Për çdo mbledhje të kuvendit sekretari mban procesverbal, të cilin në fund e nënshkruan kryetari dhe vetë sekretari.  

Neni 26       

Kryesia është organ ekzekutiv-operativ i SHAD që e përbëjnë 11 (13, 15, 17) anëtarë. 



 

 

 

Neni 27 

Kryesia e SHAD ka këta kompetenca: 

27.1.1 përgadit seancat e mbledhjeve të kuvendit, 

27.1.2 përgadit propozim vendime për të cilat vendos kuvendi, 

27.1.3 zbaton vendimet e miratuara në kuvend, 

27.1.4 cakton trupa apo komisione të ndryshme për zbatimin e aktiviteteve të SHAD, 

27.1.5 organizon dhe menaxhon aktivitetet e ndryshme, 

27.1.6 menaxhon me mjetet e SHAD, 

27.1.7 për punën e vet raporton  kuvendin, 

27.1.8 vendos kontakte bashkëpunimi afatshkurtër me organizata dhe shoqata tjera simotra brenda dhe jashtë; 

27.1.9 vendos për shumen e pagesës së anëtarsisë vjetore, 

27.1.10 kryen edhe punë tjera në pajtim me dispozitat e këtij Statutit dhe të akteve tjera të SHAD. 

  

Neni 28 

Kryesia mban mbledhje sipas nevojës, por jo më rrallë se sa një herë në muaj. 

Datën e mbajtjes së mbledhjes dhe rendin e ditës e cakton kryetari. 

Për çdo mbledhje mbahet procesverbal, të cilin e nënshkruan kryetari dhe sekretari. 

 

Neni 29 

Vendimet e Kryesisë janë të plotëfuqishme kur votohen nga shumica e anëtarëve.  

 

Neni 30       

Kryetari është përfaqësuesi dhe reprezentuesi i SHAD.  

Ai udhëheq dhe menaxhon punët e përditshme të SHAD. 

Ai është nënshkrues i çdo akt - vendimi, protokoli, kontrate, letërkëmbimi, etj.  

Mandati i kryetari zgjat dy vjet, me të drejtë rizgjedhjeje. 

Gjatë zgjedhjes së kryesisë dhe kryetarit të rij, paraardhësit me pasardhësit në formë të procesverbalit bëjnë 
dorëzim-pranimin e dokumentacionit të krijuar gjatë kohës së funksinimit të tyre (ky tranzicion duhet kompletuar 
brënda afatatit një mujor nga dita e votimit). 

Bordi drejtues i SHAD-it, nuk lejohet të humbasë/shlyen, asnjë: informacion, dokumentacion, lajmërim (në formë 
fizike apo digjitale), e-mail, raport financial (bankar apo i ndonjë projekti/aktiviteti), proceset verbale, 
“PASSWORD”, postim në rjetet sociale si dhe çdo lloj gjurme në lidhje me punën e kryer nga kryesia e vjetër e 
SHAD-it. 



 

 

Këta informata duhen dorëzuar në mënyrë të organizuar (në formë fizike dhe digjitale) për tranzicion sa më të lehtë 
edhe transparencë maksimale ndaj kryesisë së re. 

Neni 31 

Në rast mungese të kryetarit, ate e zëvendëson nënkryetari me të drejta dhe autorizime  të plota. 

Në rast mungese të të dyve, punët e përditshme i udhëheq sekretari. 

 

Neni 32 

Sekretari është personi i autorizuar për mbikqyrjen e punëve administrative e teknike, për përditësimin e arkivit dhe 
për ruajtjen dhe përdorimin e vulave. 

Pas shkarkimit të tij, ai me procesverbal i dorëzon pasardhësit dokumentacionin dhe vulat.  

 

Neni 33 

Arkëtari arkëton dhe evidenton të ardhurat dhe shpenzimet për pagesat e ndryshme, të gjitha të dokumentuara në 
mënyrë të rregullt dhe me përgjegjësi llogaridhënje.  

Pas shkarkimit të tij, ai me procesverbal i dorëzon pasardhësit dokumentacionin finansiar. 

 

Neni 34 

Përbrenda anëtarsisë së SHAD vepron edhe rinia dibrane si organizmë e veçantë. 

Ajo vetë zgjedh kryesinë njëmbëdhjetë anëtarëshe, kryetarin dhe arkëtarin e saj. 

Kryetari i rinisë dibrane për nga pozita, automatikisht bëhet edhe anëtar në kryesisë e SHAD. 

Neni 35        

Rinia dibrane punon në çështjen e organizimit të aktiviteteve të rinisë në fusha të ndryshme me karakter kombëtar, 
sportiv, edukativ, etj. 

 

 

V. TË ARDHURAT DHE SHPENZIMET E SHAD 

 

Neni 36 

Burimet e të ardhurave të SHAD janë: 

36.1.1 pagesat e anëtarsisë vjetore; 

36.1.2 kontributet e anëtarëve dhe donatorëve të tjerë. 

 

 



 

 

Neni 37 

 

Shpenzimet e SHAD shkojnë për: 

37.1.1 pagesat e qirajave të lokalit, etj,  

37.1.2 mbulimin e shpenzimeve administrative teknike. 

 

Neni 38 

Urdhërdhënës dhe llogaridhënës për menaxhimin me mjetet finansiare (të ardhurat dhe shpenzimet) është kryetari i 
SHAD. 

 

VI. DISPOZITAT KALIMTARE DHE PËRFUNDIMTARE 

Neni 39 

Ndryshime dhe plotësime të Statutit bëhen me të njëjtën procedurë sipas së cilës është miratuar ai. 

 

Neni 40     

Interpretimin e dispozitave të Statutit bën Kuvendi në mbledhjen vjetore të tij. 

 

Neni 41 

Me hyrjen në fuqi të këtij Statuti shfuqizohet Statuti i miratuar në mbledhjen konstituitive të mbajtur në 31.01. 2016. 

 

 

 

 

 Kryetari                 (Vula)                                                    Dt. 04.03.2018  

- - - - - - - - - - - - - - - 

 

     

 


